
ANNOTATSIYA 
So‘nggi o‘n yil davomida butun dunyo bo‘ylab kesar kesish operatsiyasining chastotasi 25%-30% ga oshdi. Kesarcha kesish amaliyotining 

oshishi undan keyin bo’ladigan bachadondagi o’zgarishlarni talab qiladi. Ushbu maqolada 30 nafar kesarcha kesishdan keyin ayollarda “Nisha” 
simptomi aniqlashda gisteroskopiya imkoniyatlari va davolash bo’yicha zamonaviy natijalar keltirilgan. Shu bilan birgalikda klinik holat misoli 
ko’rib chiqilgan. 

Kalit so’zlar: Kesarcha kesish (KK), "Nisha" simptomi, operatsiyadan keyingi chandiqning yupqalashishi, bepushtlik, gisteroskopiya. 
 

Негмаджанов Баходур Болтаевич 
   Доктор медицинских наук, профессор 

Самаркандский Государственный  
Медицинский университет 

Самарканд,Узбекистан  
Раббимова Гулнора Тоштемировна 

кандидат медицинских наук, ассистент  
   Самаркандский Государственный  

Медицинский университет 
Самарканд,Узбекистан    

   Санокулова Махлиё Орифовна 
Резидент магистратуры 

Самаркандский Государственный  
Медицинский университет 

Самарканд,Узбекистан 
 

 
НОВЫЕ ВОЗМОЖНОСТИ ДИАГНОСТИКИ И ЛЕЧЕНИЯ СИМПТОМА «НИШИ» У ЖЕНЩИН С РУБЦОМ НА МАТКЕ 

 
АННОТАЦИЯ 

За последнее десятилетие частота кесарева сечения увеличилась на 25-30% во всем мире. Увеличение кесарева сечения требует 
изучения последующих изменений в матке. В данной статье представлены современные результаты возможностей гистероскопии при 
диагностики и лечения у 30 женщин после кесаревых сечений симптома «Ниша». Вместе с этим рассмотрен пример клинического случая. 

NEW POSSIBILITIES FOR DIAGNOSING AND TREATING THE “NICHE” SYMPTOM IN WOMEN WITH A UTERINE SCAR 

 
ANNOTATION 

Over the past decade, the rate of caesarean section has increased by 25-30% worldwide. The increase in caesarean section requires the study of 
subsequent changes in the uterus. This article presents the current results of the possibilities of hysteroscopy in the diagnosis and treatment of 30 
women after caesarean sections of the "Niche" symptom. Along with this, an example of a clinical case is considered. 

Keywords: caesarean section (CS), “Niche” symptom, postoperative scar thinning, infertility, hysteroscopy. 
 

 Dolzarbligi. Zamonaviy akusherlikning o‘ziga xos farqli jihati, 
uning jarrohlikka yo‘nalganligidir. So‘nggi o‘n yil davomida butun 
dunyo bo‘ylab kesar kesish operatsiyasining chastotasi 25%-30% ga 
oshdi. Shunday qilib kesarcha kesish amaliyoti har beshinchi homilador 
ayolda o‘tkaziladi. ( Ye.J Betran, A.B Moller 2016-yil). 
Mamlakatimizdagi perinatal markazlar va klinikalarda ushbu opertasiya 
chastotasi 15% gacha yetdi. Umumiy hisobda qayta tug‘uvchi 
ayollarning 4-8 foizida kesar kesish operatsiyasidan keyin chandiq 
paydo bo‘lgan. Shu sababli bugungi kunda kesar kesish operatsiyasi 
chastotasining oshishi, bu operatsiyadan keyin paydo bo‘ladigan 
asoratlarga bo‘lgan qiziqishni oshirmoqda. (E.H Martinova, D.M 
Nersesyan, A.A Bubnikovich 2014-yil).  

“Nisha” simptomi bu-bachadon endometriyasida 1 mm va undan 
yuqori anexogen chuqurcha paydo bo‘lishidir. Bachadondagi “Nisha” 
chandig‘i hosil bo‘lish jarayonini tushuntirib beruvchi bir necha 
gipotezalar mavjud. Ammo hozirgacha uning patogenezi noaniq 
qolmoqda. Hamda uning diagnostikasi uchun aniq bir algoritm ham 
ishlab chiqilmagan. Shuningdek mutaxassislarning “Nisha” simptomini 
davolash zarurati haqidagi fikrlari bahsligicha qolmoqda (O. N 
Nojnitseva, V. F Bejenar 2020-yil). Birinchi marta 1961-yilda L. 
Poidevin bachadonning paski segmentida opertasiyadan keyingi 
chandiq sohasida uchburchaksimon botiq borligini ta’kidlab o‘tgan. 
Adabiyotlarda bachadon devorida “nisha”, “istmoselle”, “qopcha”, 
“tokcha” kabi atamalarni uchratish mumkin (O. N Nojnitseva, V. F 
Bejenar 2020-yil).  

2019 yilda bir guruh mualliflar tadqiqotini nashr etishdi, uning 
maqsadi miometriyning mahalliy noziklashuvining ta'riflari, o'lchovlari 
va tasnifi bo'yicha mavjud ma'lumotlarni umumlashtirish edi [10, 37,49, 
56, 78, 82, 118]. Tadqiqotda 20 nafar yetakchi ekspert ishtirok etdi. 
Natijada 79 ta bahsli masala bo‘yicha konsensusga erishildi. 
Mutaxassislarning ko'pchiligi (83%) "tokcha" atamasiga rozi bo'lib, 
"tokcha" kamida 2 mm chuqurlikdagi KK dan keyin chandiq joyidagi 

chuqurlik sifatida belgilanishi kerak degan qarorga kelishdi. Shunday 
qilib, bugungi kunga kelib, chandiqning tuzilishidagi o'zgarishlarni 
uning mahalliy noziklashuvi shaklida tavsiflovchi ko'plab atamalar 
mavjud. 

Tatqiqotning maqsadi: Bachadonda kesarcha kesish 
operatsiyasidan keyin paydo bo‘lgan “nisha” simptomining 
diagnostikasi va davolashini gisteroskopiya yordamida 
takomillashtirish. 

Tadqiqot materiallari va usullari: Bemorlar “Innova” xususiy 
klinikasida va Perinatal markazning endoginekologiya bo’limida 
ko'rikdan o'tkazildi. Jami bo’lib tadqiqotga 30 nafar ayollar kiritildi.  

Tadqiqot davomida quyidagi tekshiruv usullari qo'llanildi: 
shikoyatlar va anamnezni yig'ish, umumiy klinik tekshirish usullari 
(umumiy qon tahlili, umumiy siydik tahlili, biokimyoviy qon tahlili, 
koagulogramma), ultratovush tekshiruvi, gisteroskopiya.  

Bemorlarning yoshi 23 yoshdan 39 yoshgacha bo’lib, o’rtacha yosh 
31,5± 4,38 yilni tashkil qildi 

Olingan barcha materiallar avtomatlashtirilgan statistik ishlovdan 
o'tkazildi. Tadqiqot natijalarini variatsion-statistik qayta ishlash 
"Statistica 6.0" dasturi yordamida asosiy variatsiya ko'rsatkichlarini 
aniqlash bilan amalga oshirildi: o'rtacha qiymatlar (M), o'rtacha xatolar 
(m), standart og'ish (p).  

Olingan natijalarning ishonchliligi Student kriteriysi yordamida 
aniqlandi. Ikkala o'rtacha qiymat o'rtasidagi farq, agar p-parametri 0,05 
dan kam bo'lsa, muhim hisoblanadi. Ishonchlilik darajasi kamida 95% 
ni tashkil etdi. 

 Tadqiqot natijalari: Bemorlarning 26 nafarida bachadonida faqat 
bitta chandiq bor edi – 86,7% (n = 30) (p> 0,05) (1-diagramma). Faqat 
bitta bemorda 3 ta chandiq, qolgan 3 nafarida esa 2 ta chandiq qayd 
etilgan. Shuni takidlash kerakki 3ta chandig’i bor ayol anamnezida 
antenatal o’lim kuzatilgan bo’lib kichik kesarcha kesish opertasiyasi 
orqali homila olingan.

 

 
Rasm 1. Chandiqlar soniga ko’ra bemorlarning ajralishi 

 

86,7%

13,3%

Chandiqlar soniga ko'ra 
bemorlarning ajralishi

1 ta…
1 tadan…

Bizning tadqiqotimizda Kesarcha kesish operatsiyasiga ko’rsatmalar 
ko’pchilik holda tos bo’shlig’i va homilaning nomutonosibligi ya’ni 
disproporsiyasi bo’ldi (35,0%). Keyingi o’rinni tug’ruq sustligi va 

normal joylashgan platsentaning vaqtidan oldin ko’chishi egallashdi. 
Ushbu ko’rsatkichlar to’liq 1-jadvalda keltirilgan. 

Jadval 1. 
 Tekshirilayotgan ayollarning anamneziga ko’ra KKga ko’rsatmalar 

 
№ Ko’rsatma N % 
1 Tos va homila boshining disproporsiyasi 12 34,3 

2 Normal joylashgan platsentaning vaqtidan oldin 
ko’chishi 6 17,1 

3 Tug’ruq sustligi 8 22,8 
4 Preeklampsiya og’ir darajasi 6 17,1 
5 Homilaning noto'g'ri pozitsiyasi va ko'rinishi 5 14,3 

6 
Homiladorlik 41 hafta yoki undan ko'proq muddati, 

ayolning yoshi, birlamchi bepushtligi va boshqa 
qo’shimcha jihatlar asosida 

6 17,1 

 
Bemorlarning shikoyatlarini analiz qilganda, barcha bemorlarda (100%) ikkilamchi bepushtlik mavjud edi. Ikkilamchi bepushtlikni davomiyligi 
turlicha bo’lib (1 yildan 9 yilgacha), o’rtacha 4,5±1,03 yilni tashkil qildi.  
 

 
Rasm 2. Ikkilamchi bepushtlik davomiyligiga ko’ra bemorlarning ajralishi 

 
Bemorlar orasida 3 nafarida (10%) qarindoshlar o’rtasida nikoh 

qayd etilgandi. Ushbu ayollarda homiladorlik ko’plab asoratlar bilan 
kechib, abortlarning eng yuqori ko’rsatkichiga to’g’ri keldi. Ushbu 
ayollardan bir nafari birlamchi bepushtlikdan ham 6 yil aziyat chekgan. 
Bemorlarning qolgan shikoyatlari hayz siklning buzilishi 23,3%, 
hayzning davomiyligini ortishi 16,67%, qorinning pastki qismida og’riq 
10%, qindan turli ajralmalar kelishi 40% kabilarni tashkil qilishdi. 
100% bemorlar ikkilamchi bepushtlik shikoyati bilan murojaat 
qilishgandi. 

Ayollarning ginekologik kasalliklar anamnezini o’rganganda 
ko’plab yallig’lanish kasalliklarning surunkali kechishiga amin bo’ldik. 
Aynan 40% ayollarda endometrit belgilari, 23,3% da endoservitsit 
belgilari, 16,67% da ularning birga kelishi, 10% da salpingoofarit 
aniqlangan. Endometrioz bo’yicha 43,3% ayollarda o’zgarishlar qayd 
etilib oldin davo muolajalarini olishganligi aniqlangan. Chandiq 
sohasida o’zgarishlarni umumiy so’rovdan aniqlash qiyindir. Lekin 
bizni kuzatuvlarimizda 23.3% holda chandiq yupqalashishiga shubha 
uyg’otuvchi chandiq sohasidagi og’riq, nohush hislar mavjud edi. 

Bizning kuzatuvimizda bor yo’g’i 4 nafar ayollarimizda chandiqlar 
soni bittadan ortiq edi. Ulardan chandiqlar orasidagi muddatni 
so’raganda 3ta chandig’i bo’lgan ayol birinchi va ikkinchi chandiq 
orasida 1 yil, ikkinchi va uchinchi chandiq orasida 1,5 yil mudat 
bo’lganligini aytdi. 3 nafar 2ta chandig’i bor ayollarning 2tasida 

chandiqlar orasidagi muddat 2 yil, 1tasida 1 yil edi. Shuni takidlash 
kerakki ushbu ayollarning 2tasida jarrohlik amaliyotidan keyingi davrda 
endometrit kuzatilgan. 

Xavf omillari sifatida chandiqlar orasidagi muddatning qisqaligi, 
jarrohlik amaliyotidan keyingi davrda asoratlar yuzaga kelishini 
ajratsak bo’ladi.  

Barcha ayollar ultratovush tekshiruvidan Sonoscape-ay 1000 
apparatida (Janubiy Koreya) 3,5 MGts chastotali datchik bilan 
transabdominal va transvaginal yo’llar orqali o'tkazildi. Bunda 
bachadon o’lchamlari, topografik joylashishi, konturlari, endometriy va 
miometriy qalinligi va strukturasi, exogenligi hamda chandiq sohasi, 
bachadon bo’shlig’i holati baholandi. Chandiq sohasiga baho berilganda 
46,67% holda chandiq sohasi bo’ylab o’zgarishlar qayd etildi Lokal 
o’zgarish ya’ni yupqalashish faqatgina 26,7% ayollarda aniq aniqlandi. 

P = 1 / (1+2,72–(13,34 – 2,93*TR_UTT)) formulasi orqali chandiq 
sohasida mahalliy yupqalashishni bashorat qilish uchun qo’llanildi. Bu 
yerda TR_UTT - ultratovush natijasiga ko'ra chandiqning qalinligi. 
Ayollardan 18 nafarida (60%) chandiq sohasida mahalliy yupqalashish 
ya’ni “tokcha” simptomi vujudga kelishi mumkinligini ko’rsatdi. 

Gisteroskopiya barcha ayollarda hayz siklining 9-10- kuniga 
umumiy og’riqsizlantirish ostida maxsus uskunalar orqali (Karl Stors 
(Germaniya) apparati yordamidra umumiy qoidalarga muvofiq holda) 
Samarqand viloyat Perinatal markazning endoginekologiya bo’limida, 

20%

hamda “Innova” xususiy klinikasida shartnoma asosida o’tkazildi. 
Aseptik sharoitda bachadon bo’yni ko’zgular orqali ochilgan va 
pulevkalar yordamida qistirilgan. Bachadon bo’yni kengaytirilgandan 
so’ng, gisteroskop kiritilgan. Servikal kanal, bachadon bo’shlig’i, 
endometriy qavati, endoserviks, bachadon naylari sohasi ko’zdan 
kechirilgan. Ayniqsa kesarcha kesish amaliyotidan keyingi chandiqga 
alohida e’tibor qaratilgan. Gisteroskopiya natijalariga ko’ra aksariyat 
ayollarda bachadon bo’shlig’i patologiyasi va yod jismi aniqlangan. 
O’rganilgan ayollardan 22 nafarida (73.3%) bachadon ichida ipak tolali 
choklar aniqlangan va gisteroskopiya davomida ular olib tashlangan. 
Bundan tashqari o’rganilgan ayollarning barchasida chanqdiq sohasi 

deformatsiyasi kuzatilgan, chandiqning mahalliy yupqalashishi ya’ni 
“nisha” simptomi 24 nafar ayollarda (80%) aniqlangan. Uning 
ifodalanishiga ko’ra ushbu ayollarni ikki guruhga ajratish mumkin. 
Ya’ni “nisha” simptomi belgilari aniq ifodalangan ayollar (8-33.3%) va 
mahalliy yupqalashishni ng belgilari mavjud lekin kuchli 
ifodalanmagan ayollar (16-67.7%).  

Bundan tashqari gisteroskopiya davomida endometriy 
mikropolipozi (56,67%), surunkali endometrit (23,33%), platsentar 
polip (3.33%), Asherman sindromi (6,67%), ovuli Naboti (16,67%), 
endometrioz o’choqlari (10%) kabi patologiyalar ham aniqlangan. 
Ularning tahlili 2-jadvalda to’liq keltirilgan. 

Jadval 2 
Gisteroskopiya amaliyotida qo’yilgan tashxislar tahlili 

 
Tashxis Abs % 

Chandiq sohasida deformatsiya 30 100% 
Chandiq sohasida mahalliy 

yupqalashish (“tokcha”) 
24 80,0% 

Surunkali endometrit 7 23,33% 
Bachadon bo’shlig’ida yod jism 

(ligatura) 
22 73.3% 

Endometriy mikropolipozi 17 56,67% 
ovuli Naboti 5 16,67% 

endometrioz o’choqlari 3 10% 
Asherman sindromi 2 6,67% 

  
 

 
  
 
 
 
 
 
 
 
 
 
 
 
 
 
 
 
 
 

Rasm 3. Davolash bo’yicha jarrohlik amaliyoti - laparatomiya, bachadondagi eski chandig’ini “Nisha” bilan birga olib tashlash 

Bemorlarimizdan birini misolida gisteroskopiyaning afzalliklarini 
ko’radigan bo’lsak, bemor K.N. 1984 yil tug’ilgan bepushtlik, EKU dan 
keyin ham homila tushish holati bilan murojaat qilgan. Bemor to’liq 
klinik – laborator tekshiruvdan o’tkazilganda. UTT da bachadonning 
chandiq sohasida yupqalashishi aniqlangan, shu bilan birga “Nisha” 
simptomi gisterosalpingografiya va gisteroskopiyada ham tasdiqlangan. 
Bemorga quyidagi klinik tashxis qo’yilgan: Ikkilamchi bepushtlik, 
“Nisha” simptomi, odatiy homila tushishi (EKU dan keyingi holat). 
Shundan so’ng bemorga barchasi tushuntirilib, bemor va uydagilarini 
roziligi bilan bemorga laparatomiya, bachadondagi eski chandig’ini 

“Nisha” bilan birga olib tashlash jarrohlik amaliyoti spinal anesteziya 
ostida o’tkazilgan. 

Xulosa. Umumlashtirib aytganda, “Nisha” simptomini aniqlashda 
UTT 26,7% ni, UTT ma’lumotlariga asoslangan binar logistik lagorifm 
formulasi 60% ni, gisteroskopiya esa 80% ni tashkil qildi. 
Gisteroskopiyaning tashxislash va davolash uchun qo’llanilishi uning 
eng katta afzalligidir. Bundan tashqari chandiq sohasi deformatsiyasini 
va “Nisha” simptomini aniqlashda u UTT ga qaraganda ko’proq 
muqobil bo’lishini natijalardan ko’rishimiz mumkin. “Nisha” simptomi 
bulgan bemorlarni davolashda, metroplastika operatsiyasini maqbulligi 
aniqlandi.  

